
	 1. ՀՀ քաղաքաշինության կոմիտե
	24.05.2021թ.

	
	01/14.2/4282-2021

	 1. Նախագծի վերնագիրը համապատասխանեցնել բովանդակությանը, քանի որ վերնագրի համաձայն հավանության է արժանանում ծրագիրը, մինչդեռ նախագծով համաձայնություն է տրվում Երևան քաղաքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցները կոնկրետ ուղղությամբ տնօրինելուն: 
	

Ընդունվել է

	 2. Նախագծի նախաբանից հանել ՀՀ կառավարության 27.07.2006թ. N 1098-Ն որոշմամբ հաստատված կարգին կատարված հղումը՝ հիմք ընդունելով «Նորմատիվ իրավական ակտերի մասին» ՀՀ օրենքի 13-րդ հոդվածի դրույթները:  
	Ընդունվել է
	 

	3. Իրավական որոշակիության սկզբունքից ելնելով Նախագծի 1-ին կետում «Երևան քաղաքի Արցախի պողոտայի 4-րդ նրբանցքի քանդման ենթակա 4-րդ կարգի վթարային հանրակացարանային շենքերի» բառերի փոխարեն հստակ թվարկել շենքերի հասցեները, քանակը:

	Ընդունվել է
	

	 4. Նախագծի 1-ին կետում «քանդման ենթակա 4-րդ կարգի վթարային հանրակացարանային շենքերի» բառերը փոխարինել «քանդման ենթակա 4-րդ աստիճանի վնասվածություն (վթարային տեխնիկական վիճակ) ունեցող հանրակացարանային շենքերի» բառերով՝ հիմք ընդունելով ՀՀ քաղաքաշինության կոմիտեի նախագահի 28.12.2020թ. N 102-Ն հրամանը (Աղյուսակ 24)   

	Ընդունվել է
	 

	 2.  ՀՀ ֆինանսների նախարարություն
	20.05.2021թ.

	
	01/8-5/8027-2021

	Առաջարկություններ և դիտողություններ չկան

	Ընդունվել է
	

	3. ՀՀ արդարադատության նախարարություն
	15.06.2021թ.
/27.1/17132-2021

	1. Նախագծի 1-ին կետի կարգավորումն անհրաժեշտ է համապատասխանեցնել նախագծի վերնագրի պահանջին՝ նկատի ունենալով, որ նախագծի վերնագիրը վերաբերում է Երևան քաղաքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցների հաշվին վթարային տեխնիկական վիճակ ունեցող շենքերի բնակիչներին վերաբնակեցնելու ծրագրին հավանություն տալուն, իսկ նախագծի 1-ին կետի կարգավորումները՝ պետական սեփականություն համարվող անշարժ գույքի մասնավորեցումից ստացված միջոցները կոնկրետ ուղղությամբ տնօրինելուն: Բացի այդ, նախագծի 1-ին կետում նշված «Համաձայնել» բառն անհրաժեշտ է փոխարինել «Հավանություն տալ» բառերով՝ նկատի ունենալով նախագծի վերնագրի ձևակերպումը: Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի կարգավորումից: 


	Ընդունվել է
	

	2. [bookmark: _GoBack]Նախագծի վերնագրով նախատեսվում է հավանություն տալ «Երևան քաղաքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցների հաշվին վթարային տեխնիկական վիճակ ունեցող շենքերի բնակիչներին վերաբնակեցնելու ծրագրին», մինչդեռ նախագծի նախաբանում դրա համապատասխան լիազորող նորմը բացակայում է: Նախագծի նախաբանում որպես լիազորող նորմ նշված ակտերը վերաբերում են համայնքի բյուջեի ձևավորման աղբյուրներին: Այդ առումով անհրաժեշտ է նախագծի նախաբանում լրացնել համապատասխան լիազորող նորմը՝ որի հիման վրա նախատեսվում է ընդունել հիշյալ ակտը: Սույն դիտողությունը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումներից: 
	Ընդունվել է
	

	3. Նախագծի 1-ին կետում նշված «500,000.0 հազար դրամն» բառերն անհրաժեշտ է փոխարինել «500,000.0 հազար ՀՀ դրամն» բառերով՝ նկատի ունենալով ՀՀ քաղաքացիական օրենսգրքի 142-րդ հոդվածի 1-ին մասի կարգավորումները:  
	Ընդունվել է
	

	4. Նախագծի 2-րդ կետն անհրաժեշտ է հանել՝ նկատի ունենալով «նորմատիվ իրավական ակտերի մասին» օրենքի 23-րդ հոդվածի 6-րդ մասի կարգավորումները, այն է՝ Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:  
	
	




Ընդունվել է



